
1. Datos da Entidade organizadora do concurso: 

1.1  Nome da Entidade: Asociación de Empresarios de Deza – Comisión 

de Hostalería AEDEZA 

1.2 Número de CIF da Entidade: G-36.187.169  

1.3 Enderezo fiscal da Entidade: R/ Ortero Pedrayo, nº 24 – Baixo 

  36500 – Lalín (Pontevedra) 

1.4 Enderezo de correo electrónico da Entidade: asociacion@aedeza.com 

1.5 Teléfono de contacto da Entidade: 986 – 787 091 

 

2. Datas, ámbito e estrablecementos participantes: 

O concurso de tapas desenvolverase dende o 20 ao 30 de agosto de 2026, ambos días incluídos, nos 

establecementos de hostalería asociados a AEDEZA e que formlicen a súa inscrición, entreguen a 

documentación completa dentro do prazo e reciban a confirmación da Asociación. 
 

A relación definitiva de locais parcticipantes, cos esus horarios de servizo, días de descando e 

localización publicarase nas canles de comunicación de AEDEZA e do CCA de Lalín. 

 

3. Mecánica do concurso: 

3.1 Participar no concurso, supón a admitir estas bases e a decisión do xurado. 
 

3.2 Inscrición e información obrigatoria: cada establecemento deberá remitir a AEDEZA, como data 

límite do 10 de agosto de 2026 a seguinte información: 

 Nome da tapa. 

 Horario en que se servirá a tapa. 

 Días en que o establecemento non servirá a tapa. 

 Fotografía da tapa en calidade suficiente par a súa difusión. 
 

3.2 A tapa. Características e prezo 

 Cada establecemento presentará unha única tapa cun nome propio e diferenciado. 
 

 A elaboración deberá responder ao cencepto de tapa e non poderá consistir nunha ración 

completa nin nun prato de menú. 
 

 O prezo será de 3,00€, impostos incluídos. A bebida non está incluída e terá o prezo habitual 

do establecemento. 
 

 Os establecementos participantes, tiveron total liberdade á hora de preparar a súa tapa a 

concurso, e as elaboracións teñen a característica de tapa e non ser nin racións, nin pratos de 

menú. 
 

 A tapa deberá manter, durante o concurso, unha composición, tamaño e presentación 

razoablemente equivalentes á proposta comunicada á Asociación. 
 

 O establecemento facilitará ao público a información obrigatoria sobre alérxenos e 

intolerancias e cumprirá toda a normativa sanitaria, alimentaria e de consumo palicable. 

3.3 Establecementos participantes. Compromisos:  

 Os locais participantes comprométense a servir a tapa durante todos os días que dure o 

concurso e dentro do horario comunicado, agás nos días de descanso ou, en caso de 

iniciarse o concurso, coincide con algún día de peche por vacacións.  

 A falta reiterada de dispoñibilidade, a modificación non autorizada da tapa, ou o 

incumpriemnto inxustificado do horario anunciado poderá sar lugar á descualificación. 

 As incidencias por forza maior deberán comunicarse a AEDEZA coa maior brevidade posible. 
 

3.4 Fotografías e materiais promocionais:  

 O establecemento garante que  pode utilizar a fotografía e os materiais entregados e autoriza 

a AEDEZA, de maneira non exclusiva e durante o tempo necesario para promocionar e 

comunicar esta edición, a reproducilos en diferentes soporte vinculados ao concurso.  
 

3.5 Deztapate en Vivo. Showcooking, degustación e animación musical:  

 Os días 25, 26 e 27 de agosto de 2026, a organización desenvolverá no casco urbano de 

Lalín unha programación complementaria de showcooking e degustación de tapas, aberta ao 

público e acompañada de música en directo e/ou animacións musicais. 

 Os establecementos participantes no concurso poderán incorporarse voluntariamente a esta 

actividade para elaborar, presentar e explicar en directo a súa tapa a concurso. A 

participación organizarase por quendas e de acordo cos horarios, o espazo dispoñible e as 

necesidades técnicas que determine AEDEZA. 

 Os locais interesados deberán comunicar a súa participación a AEDEZA. Cada 

establecemento será responsable da correcta elaboración da súa tapa, da información sobre 

alérxenos e do cumprimento da normativa sanitaria e de seguridade aplicable. 

 AEDEZA concretará e difundirá os horarios, os establecementos participantes. Por razóns 

meteorolóxicas, de seguridade, autorización administrativa, aforo ou forza maior, a 

organización poderá adaptar os horarios, modificar o formato, trasladar ou suspender algunha 

das actividades, informando coa maior antelación posible. 

 A degustación da tapa realizada nesta actividade manterá o prezo de 3€ e dará dereito ao 

selo na papeleta de votación. 
 

3.6 Selo Volante Dourado: a túa tapa corre pola casa:  

 Para favorecer a visita aos locais situados fóra do núcleo urbano de Lalín, estes 

establecementos estarán identificados co distintivo “Volante Dourado”. 

 Poderá beneficiarse a persoa designada como condutora dun vehículo no que se desprace un 

grupo de, cando menos, catro persoas. 

 A persoa condutora deberá ser maior de idade, identificarse antes de facer o pedido e 

presentar a súa papeleta de votación. 

 A promoción consiste nunha tapa gratuíta por vehículo (bebida non incluída), establecemento 

adherido ao Volante Dourado e visita. O local validará a promoción co selo específico na 

papeleta de votación. 

 A vantaxe é persoal, non acumulable, non intercambiable por cartos e poderá denegarse 

cando non se cumpran estas condicións ou existan indicios de uso fraudulento. 

3.7 Condicións que deberán cumprir os clientes para poder valorar as tapas a concurso: 

A ruta gastronómica está aberta ao público.  

 Para emitir voto e participar nos sorteos regulados nestas bases será necesario ter dezaoito 

anos ou máis, debido a que parte dos premios inclúen bebidas alcohólicas. 

 As persoas propietarias ou traballadoras dun establecemento participante non poderán votar 

pola tapa do seu propio local. 

 O selo de cada local obterase unicamente despois de adquirir e degustar a tapa presentada a 

concurso. 

 Para votar será necesario reunir os selos de todos os establecementos participantes. 

 Na papeleta deberán indicarse tres tapas diferentes, por orde de preferencia, e cubrirse os 

datos de contacto requiridos. 

 A papeleta depositarase en calquera das urnas habilitadas nos locais participantes ata o 

peche do concurso o 30 de agosto de 2026. 

3.8 Papeletas dos clientes. Validez e sistema de votación: 

 Requisitos de validez: para ser admitida, a papeleta deberá conter todos os selos, datos de 

contacto lexibles, declaración de maioría de idade e unha clasificación completa de tres tapas 

distintas. Non se admitirán papeletas dupllicadas (fotocopiadas), manipuladas, con selos 

falsificados, con datos insuficientes ou presentadas fóra de prazo. 

 Sistema de puntuación das tapas: 

Preferencia do cliente participante  Puntuación 

1ª tapa mellor valorada  3 puntos 

2ª tapa mellor valorada  2 puntos 

3ª tapa mellor valorada  1 punto 

 A clasificación final obterase sumando os puntos válidos. 

 O reconto efectuarase por persoal da AEDEZA. Levantarase unha acta do reconto, das 

incidencias e dos resultados. 

 

4. Premios aos establecementos: 

Os tres establecementos mellor valorados polo público recibirán: 

Posto Premio Valoración económica 

1º Diploma e un ano de cota de asociado/a gratuíta 317,40€ 

2º Diploma e seis meses de cota de asociado/a gratuíta 158,70€ 

3º Diploma e tres meses de cota de asociado/a gratuíta 79,35€ 

Os premios entregaranse no acto de clausura que organice AEDEZA, cuxa data e lugar serán 

comunicados aos establecementos participantes e entidades/empresas colaboradoras. 

 

5. Premios para os clientes participantes: 

Entre as persoas que presenten un pasaporte válido e completo sortearanse os seguintes *premios 

cedidos por entidades colaboradoras: 

 Un xantar ou unha cea no Pazo de Toubes, en Cenlle, para dúas persoas, premio cedido por 

Distribuciones Javier Vázquez a través da adega Viña Costeira. 

 Seis (6) botellas magnun “Viña Pomal” (D. O. Rioja), un magnum por persoa. Premio aportado polo 

colaborador Distribuciones Javier Vázquez. 

 Seis (6) botellas magnun “Legaris” (D. O. Ribera del Duero), un magnum por persoa. Premio aportado 

polo colaborador Distribuciones Javier Vázquez. 

 Cinco (5) estoxos, con dúas botellas cada estoxo das Adegas Don Bernardino, D.O. Ribeira Sacra, un 

estoxo por persoa. Premio cedido por Viños Manuel Gil. 

 Cinco (5) botellas magnun “Belezos” das Bodegas Zugober, un magnum por persoa. Premio aportado 

polo colaborador Viños Manuel Gil. 

*Os premios son persoais, non se poderán trocar por diñeiro nin substituír por petición da persoa gañadora. As 

persoas gañadoras terán un ano para poder recoller os premios, polo tanto aqueles premios que non se recollan 

en dito prazo quedarán desertos. 

 

6. Sorteos dos premios. Realización, notificación e entrega: 

 Os sorteos destes premios realizaranse unha vez rematado o concurso de tapas, ter recollido 

todos os cartóns de votacións depositados polos clientes nas urnas que terá cada local hostaleiro 

participante e ter realizado as comprobacións e cómputos necesarios. 

 Características destes sorteos: 

 Trátanse de sorteos non presenciais, realizados mediante extracción aleatoria e coa presenza de, 

cando menos, de representantes da AEDEZA, hostalería participante no concurso e 

entidades/empresas colaboradoras. 

 A entidade organizadora avisará aos clientes agraciados mediante unha chamada telefónica. 

AEDEZA realizará ata tres intentos de contacto telefónico. A persoa premiada disporá de seis 

meses desde a primeira comunicación para aceptar e recoller o premio. 

 Os premios que inclúan bebidas alcohólicas non se entregarán en ningún caso a persoas menores 

de idade. 

 

7. Réxime fiscal e outras obrigas legais: 

Os premios estarán sometidos ao réxime fiscal que resulte aplicable. AEDEZA efectuará, cando 

legalmente proceda, as retencións, ingresos a conta, comunicacións ou autoliquidacións 

correspondentes. As persoas premiadas asumirán as obrigas tributarias que lles correspondan pola 

obtención do premio. 

 

8. Protección de datos de carácter persoal: 

O responsable do tratamento dos datos é a Asociación de Empresarios de Deza – Comisión de 

Hostalería AEDEZA, con CIF: G36187169, enderezo fiscal en R/ Otero Pedrayo, nº 24 – Baixo, en 

Lalín, número de teléfono: 986787091 e correo electrónico: asociacion@aedeza.com 

Durante o rexistro no concurso a persoa participante deberá achegar datos persoais cuxa única 

finalidade é a de contactar con ela, chegado o caso, que foi o gañadora. 

Os datos facilitados conservaranse o tempo estritamente necesario para o cumprimento da finalidade ou 

finalidades concretas que motivaron a súa recollida, ata a perda de relevancia do seu uso ou, en todo 

caso, ata que sexan cancelados en resposta ao exercicio, por parte do titular, dos dereitos 

correspondentes. 

A base legal para o tratamento dos datos e o consentimento obtido do interesado durante a inscrición/ 

participación no concurso. 

Os datos dos participantes comunicaranse na Asociación de Empresarios de Deza. 

Os datos das persoas premiadas serán publicados en prensa, na edición comarcal e nas redes sociais 

do CCA de Lalín e da AEDEZA. Non se efectuará comunicación a outra entidade, salvo aquelas 

comunicacións que se producen por obriga ou necesidade legal. Non se producirán transferencias a 

terceiros países ou organizacións internacionais. 

Calquera persoa ten dereito a obter confirmación sobre se AEDEZA está a tratar datos persoais que lles 

afecten, ou non. As persoas interesadas teñen dereito a acceder aos seus datos persoais, así como a 

solicitar a rectificación dos datos inexactos ou, no seu caso, solicitar a súa supresión cando, entre 

outros motivos, os datos xa non sexan necesarios para os fins que foron recollidos. En determinadas 

circunstancias, os interesados poderán solicitar a limitación do tratamento dos seus datos, nese caso 

unicamente estes serán conservados para o exercicio ou a defensa de reclamacións. En determinadas 

circunstancias e por motivos relacionados coa súa situación particular, os interesados poderán 

opoñerse ao tratamento dos seus datos. AEDEZA deixará de tratar os datos, salvo por motivos 

lexítimos, ou o exercicio ou a defensa de posibles reclamacións. 

A persoa interesada ten dereito a retirar o consentimento en calquera momento, sen que iso afecte á 

licitude do tratamento baseado no consentimento previo á súa retirada. 

Para obter información adicional sobre os dereitos facilítase enlace da páxina Web da Axencia Española 

de Protección de Datos (https://www.agpd.es/). 

Para poder obter información adicional sobre a nosa política de privacidade, facilitamos enlace da 

páxina Web da Asociación de Empresarios de Deza (http://www.aedeza.gal).  

O interesado, para exercer o seus dereitos, pode escribir un correo electrónico a 

asociacion@aedeza.com no que debe identificarse achegando copia do seu DNI e indicar o dereito que 

desexa exercer e o motivo. 

 

9. Cesión dereitos de imaxe e/ou propiedade intelectual dos/as gañadores/as dos sorteos: 

As persoas gañadoras dos premios deberán aceptar que o seu nome e apelidos se publique nas redes 

sociais e/ou outros sitios web da Asociación, coa finalidade de comunicar a relación de persoas 

premiadas nos concursos. 

Nos actos públicos de presentación, entrega de premios ou clausura poderán realizarse fotografías ou 

gravacións de carácter xeral para informar sobre o concurso. Cando unha persoa sexa identificable de 

maneira destacada, solicitarase a autorización correspondente. A negativa a autorizar o uso 

promocional da imaxe non impedirá participar nin recibir un premio. 

 

10. Prohibicións, descualificacións e fraude: 

Establécese a posibilidade de anular papeletas, retirar unha participación ou descualificar un 

establecemento cando se incumpran estas bases ou existan indicios razoables de fraude. Entre outros, 

considéranse incumprimentos: 

 Falsificar, intercambiar ou manipular selos ou papeletas. 

 Presentar unha papeleta duplicada (fotocopiada) ou utilizar datos falsos. 

 Condicionar a prestación dun servizo á emisión dun voto concreto. 

https://www.agpd.es/
http://www.aedeza.gal/
mailto:asociacion@aedeza.com

 Incumprir de maneira reiterada o prezo, o horario, a dispoñibilidade ou as características da tapa. 

 Empregar prácticas que alteren artificialmente a votación ou prexudiquen a igualdade entre 

participantes. 

Sempre que sexa posible, antes de adoptar unha decisión definitiva escoitarase a persoa ou 

establecemento afectado. A decisión motivada da AEDEZA será comunicada e poderá revisarse cando 

aparezan novos elementos relevantes. 

 

11. Modificación, suspensión ou cancelación: 

Por causas de forza maior, seguridade, saúde pública, imposibilidade material ou circunstancias alleas 

ao control da organización, AEDEZA poderá modificar, suspender, acurtar ou ampliar o concurso. As 

modificacións esenciais comunicaranse polos mesmos medios utilizados para difundir a convocatoria e 

garantirase, na medida do posible, a protección dos dereitos das persoas participantes. 

 

12. Responsabilidades: 

Cada establecemento é responsable da elaboración, conservación, información sobre alérxenos, 

servizo e cobro da súa tapa; así como, do cumprimento da normativa sanitaria, alimentaria, laboral, 

fiscal, de consumo e de licenzas que lle resulte aplicable. 

AEDEZA non responderá dos danos derivados do incumprimento dun establecemento, do uso indebido 

dos premios ou de circunstancias imputables a terceiros, sen prexuízo das responsabilidades que 

legalmente non poidan excluírse. 

 

13. Consultas, reclamacións e incidencias: 

A As consultas ou reclamacións poderán dirixirse asociacion@aedeza.com ou ao teléfono 986 787 091. 

Para facilitar a súa tramitación deberán indicar o nome da persoa interesada, un medio de contacto, a 

descrición da incidencia e, cando proceda, a documentación que a acredite. 

 

14. Aceptación, interceptación e lei aplicable: 

A participación dos establecementos e a presentación dunha papeleta por parte dos clientes implican a 

aceptación destas bases. As cuestións non previstas serán resoltas pola AEDEZA conforme aos 

principios de boa fe, igualdade, transparencia e protección das persoas consumidoras. 

A lei aplicable será a española e o foro xurisdicional, en caso de conflito, será a dos xulgados e tribunais 

da vila de Lalín. 

 

15. Outras consideracións: 

Calquera situación non prevista nas mesmas poderá ser resolta segundo o criterio da Asociación de 

Empresarios de Deza (entidade organizadora do concurso). 

mailto:asociacion@aedeza.com

